
Հավելված 
ՀՀ ներքին գործերի նախարարի
   2026 թվականի    հունիսի    «02»-ի  N      4054-Ա      հրամանի

   ԾՐԱԳԻՐ
Միգրացիայի և քաղաքացիության ծառայության փորձագետի 
կողմից իրականացվող աշխատանքների 

1. Ներգրավման դեպքը և հիմնավորումները
         Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության (այսուհետ՝ ՊՄԳ) ծրագրի (այսուհետ՝ Ծրագիր) իրականացման մասին Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշմամբ իրականացվող ծրագրի շրջանակներում ստորագրված պայմանագրի իրականացման նպատակով ձևավորվել են 6 աշխատանքային խմբեր, որոնք պատասխանատու են աշխատանքների տարբեր բնագավառների համար՝ ՏՏ ոլորտ, շինարարություն, իրավական հարցեր, աշխարհագրական ցանց, անձը հաստատող փաստաթղթերի դիզայն, պայմանագրի կառավարում: 
       Ծրագրի անհատականացման (personalization) և հայտագրման (enrolment) ծառայությունների համար օգտագործվող ֆիզիկական ենթակառուցվածքների վերահսկողության համար  անհրաժեշտ է ներգրավել համապատասխան փորձագետ (ֆիզիկական ենթակառուցվածքների արդիականացման պրոցեսի խորհրդատու)՝ ապահովելու շինարարական, սպասարկման, համապատասխանության և այլնի պահանջների կատարումը բոլոր հաստատություններում՝ Երևանում և ՀՀ մարզերում՝ պետական մարմնին վերապահված գործունեության ոլորտում վերոնշյալ Ծրագրի իրականացման  նպատակով։

       2․  Փորձագետին ներկայացվող պահանջները

1) [bookmark: _GoBack]Բակալավրի կամ ավելի բարձր աստիճան հետևյալ ուղղություններից որևէ մեկով. Քաղաքացիական շինարարություն, ճարտարապետություն, շինարարության կառավարում,  ինժեներական կառավարում  կամ հարակից տեխնիկական ոլորտ:
2) Շենքերի և ենթակառուցվածքների կառավարման կամ շինարարական վերահսկողության կամ ենթակառուցվածքային համապատասխանության ոլորտում առնվազն երեք տարվա աշխատանքային փորձ:
3) ՀՀ շինարարական նորմեր և կանոններ. Տեղական օրենսդրության և տեխնիկական ստանդարտների խորը իմացություն:
4) Առողջության և անվտանգության նորմեր. Աշխատանքի անվտանգության և հակահրդեհային կանոնների տիրապետում:
5) Նախագծային փաստաթղթերի ընթերցում,. ճարտարապետական և շինարարական գծագրերը հասկանալու և վերլուծելու ունակություն: 
6) Կապալառուների հետ աշխատանքների համակարգման և տարածքների ֆիզիկական համապատասխանության կառավարման փորձ:
7) Հաստատությունների տեսչական ստուգումներ անցկացնելու և համապատասխանության վերաբերյալ մանրամասն հաշվետվություններ կազմելու ունակություն:
8) Կազմակերպչական և համակարգման ուժեղ հմտություններ՝ տարբեր տեղակայում ունեցող բազմաթիվ օբյեկտների հետ աշխատելու համար:
9) Հայերենի սահուն տիրապետում. անգլերենի բազային իմացությունը պարտադիր է՝ փաստաթղթավորման նպատակներով:
       
           3․  Աշխատանքների իրականացման ժամանակահատվածը
        Փորձագետը ներգրավվում է մինչև մեկ տարի ժամկետով։
            4․ Աշխատանքների ակնկալվող արդյունքը
1. Պարբերաբար կատարել շրջայցեր Երևանում և ՀՀ մարզերում գտնվող անհատականացման (personalization) և հայտագրման (enrolment) ծառայությունների համար օգտագործվող ֆիզիկական ենթակառուցվածքներ։
2.  Շրջայցերի շրջանակում իրականացնել  ֆիզիկական ենթակառուցվածքների  շինարարական և արդիականացման աշխատանքների որակի և ստանդարտի ստուգումներ:
3. Իրականացնել խորհրդատվություն ներկայացված բոլոր տարածքների համապատասխանությունը կիրառելի կարգավորող  անվտանգության և գործառնական պահանջների վերաբերյալ:
4. Շրջայցերի շրջանակում դիտարկել հաստատությունների ստանդարտները և ծրագրի ղեկավարությանը տեղեկացնել թերությունների կամ անհամապատասխանությունների մասին:
5. Համակարգել ֆիզիկական ենթակառուցվածքների տեսչական ստուգումները և համապատասխանության վերանայումները:
6. Աջակցել նոր կամ արդիականացվող ենթակառուցվածքների պլանավորմանը՝ ըստ անհրաժեշտության:
5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները
1) Փորձագետի կողմից կատարված աշխատանքների վերաբերյալ հաշվետվությունը ներկայացվում է եռամսյակային կտրվածքով՝ մինչև եռամսյակին հաջորդող ամսվա 10-ը։     
2) Կատարված աշխատանքի արդյունքը գնահատվում է բավարար, լավ կամ  գերազանց: 


   6․ Աշխատանքների գնահատման չափանիշները
       1․  Շրջայցեր Երևանում և ՀՀ մարզերում գտնվող անհատականացման (personalization) և հայտագրման (enrolment) ծառայությունների համար օգտագործվող ֆիզիկական ենթակառուցվածքներ։
       2․  Շրջայցերի շրջանակում ֆիզիկական ենթակառուցվածքների շինարարական և արդիականացման աշխատանքների որակի և ստանդարտի ստուգումների իրականացում:
       3․ Ներկայացված բոլոր տարածքների համապատասխանությունը կիրառելի կարգավորող անվտանգության և գործառնական պահանջների վերաբերյալ խորհրդատվության իրականացում:
       4․ Շրջայցերի շրջանակում հաստատությունների ստանդարտների դիտարկում և ծրագրի ղեկավարությանը տեղեկացում թերությունների կամ անհամապատասխանությունների մասին:
      5․Ֆիզիկական ենթակառուցվածքների տեսչական ստուգումների և համապատասխանության վերանայումների իրականացում:
      6․Նոր կամ արդիականացվող ենթակառուցվածքների պլանավորմանն աջակցություն՝ ըստ անհրաժեշտության:




